Recomendacion pola falta de cita en uroloxia para tratamento de doenza oncoldxica tras
cirurxia no CHUAC

Expediente: 1.5.Q/5592/25

Santiago de Compostela, 03 de xullo de 2025

Sr. conselleiro:

Nesta institucién iniciouse expediente de queixa como consecuencia do escrito dun cidaddan
referente a falta de cita en uroloxia para tratamento de doenza oncoldxica tras cirurxia no
CHUAC.

ANTECEDENTES
No seu escrito, esencialmente, indicaba que:

Realizo operacidn uroldxica no SERGAS para extirpacion de tumor maligno, tras a mesma
realizo uns andlises que detectan presencia de PSA (antixeno prostatico especifico) este
resultado axuda a monitorizar o cancer de prostata.

O SERGAS non me deu cita ainda en uroloxia para que o urélogo poida interpretar e
explicarme a necesidade de tratamento.

A queixa foi admitida a tramite e requirimos informe desa administracidn sobre as cuestidns
promovidas polo interesado. Acusamos recibo do seu informe, no que consta o seguinte:

Revisada a historia clinica constatase que foi intervido de Ca Prdstata o dia 30 de outubro
de 2024, pasando a primeira revision postcirurxica o dia 3 de decembro; nesta revision se
indica revision en 3 meses, con prioridade normal e derivase a consulta de risco familiar.

Visto nesa consulta o 10 de decembro, solicitase estudo xenético e revision en consulta de
uroloxia xeral en 3 meses, con prioridade normal.

Atdpase rexistrada e pendente de programacion consulta uroloxia, 2 de marzo de 2025,
prioridade normal.



A elevada demanda de consultas no servizo de uroloxia fai necesario ordenar as citas en
funcién do estado clinico dos pacientes, o nivel de prioridade establecido polo facultativo
solicitante, o tempo en espera, a organizaciéon interna dos servizos e a dispoiiibilidade de
axenda.

Neste caso, ainda tratdndose dunha cita solicitada como prioridade normal, habemos
traslado a sUa queixa aos responsables do servizo para o seu reevaluacion e programacion
en canto consideren.

ANALISE

A vista do contido do escrito de queixa, da documentacién achegada pola persoa que
promoveu este expediente e do que se manifesta no informe da administracién, cémpre facer
as seguintes consideracions:

O artigo 5.2 da Lei galega 12/2013, de 9 de decembro, de garantias de prestacions sanitarias
establece que o Servizo galego de Saude co obxecto de fixar tempos maximos de acceso as
slas prestacidns, establecerd un sistema de clasificacion en prioridades baseado en aspectos
clinicos, funcionais e sociais do paciente, este sistema de prioridades condicionara o tempo
de espera para as diferentes consultas e procedementos no dmbito da salde.

Na documentacion aportada pola persoa promotora deste expediente constdtase que o
facultativo especialista, en consulta do 10 de decembro de 2024, considerou pertinente
realizar revisidon en consulta de uroloxia aos 3 meses ademais de estudo xenético. Polo tanto
a data recomendable para control da situacion clinica do paciente no servizo de uroloxia é o
10 de marzo de 2025, tempo que debe guiar a programacion da devandita cita pendente.

CONCLUSION

Por todo o sinalado ata agora considerase necesario, en aplicacién do disposto no artigo 32.1
da Lei 6/1984, do 5 de xufio, da Valedora do Pobo, facer chegar a ese drgano a seguinte
recomendacion:

Que se pofian en marcha os mecanismos que sexan necesarios para que a programacion
das citas de revision en atencidon especializada se realice respectando os tempos
asignados polos profesionais sanitarios que as indican.

Agradézolle de anteman a acollida ao manifestado nestas resoluciéns da Valedora do Pobo, e
recordolle a necesidade de que no prazo dun mes (art. 32.2), dea conta a esta Institucidon da



aceptacion da recomendacién formulada, de ser o caso, e das medidas adoptadas para darlle
efectividade, tamén se é o caso.

Ademais, facémoslle saber que, en aplicacion do principio de transparencia, a partir da
semana seguinte 4 data na que se ditou a presente resolucion, esta incluirase na paxina web
da institucion.

Reciba un atento saudo.

Maria Dolores Fernandez Galifio
Valedora do Pobo (en funcidns)

